
GIPUZKOA.

Leitzaran 
ibaia.

Hurbileko herria: 
Andoain.

Ibaia: 
Leitzaran.

Ingurunea ez dago arriskuetatik 
kanpo. 

Ingurumen-garrantzia.
Leitzaranek fauna eta flora interes 
handia du ibai ingurumenari lotua. 
Ibilguan, Gipuzkoako haltzadirik 
handienetako bat aurkituko dugu, eta, 
gainera, interes komunitario handiko 
bi flora espezie: Soldanella villosa eta 
Trichomanes speciosum, hala nola ibai 
habitatean desagertzeko zorian dagoen 
Saxifraga clusii. Azpimarratzekoa da 

ibaiari lotutako fauna komunitatea, 
esaterako, ur ipurtatsa (Mustela 
lutreola) eta Pirinioetako muturluzea 
(Galemys pyrenaicus), biak ala biak 
espezie babestuak erkide, estatu eta 
Europa mailan. Bestelako espezieak ere 
aurkituko ditugu, hala nola amuarraina 
(Salmo trutta) eta azken urteotan 
izokina (Salmo salar), Gipuzkoako ibai 

batzuetan aspaldiko partez indar hartuta 
berau. Beste espezie azpimarragarri bat 
eta Mehatxatutakoen zerrendan dagoena 
dugu uhandre piriniotarra (Calotriton 
asper), Habitats Zuzentarauaren IV. 
Gehigarrian piriniotar endemismotzat 
hartuta.   



Leitzaran 
ibaia.

Oria ibaiaren adarrik esanguratsuenetako bat den Leitzaran ibaiaren tarte hau 
Gipuzkoako Lurralde Historikoaren ipar-ekialdeko koadrantean dago, Donostialdea 
eskualdeko Andoain udalerriko lurretan.
Ibilbidea Andoainen hasiko dugu GI-3091etik Leitzarango bisita-etxera.
Bertatik, Oitita aparkalekutik, hartuko dugu Plazaola bide berdearen norabidea.
Oitita aparkalekutik eskuinetara, Plazaola bide berdea hartuko dugu Leotzako 
norabidean, ibilguari jarraitzeko, ibaia eskuinean utzita.
Presaburu Andoaingo azken baserria eta Olaberri, Bertxin eta Iberdrola 
indarretxeak gaindituko ditugu. Ibilbidean, zenbait tunel zeharkatuko ditugu eta 
erreka batzuk utziko ditugu ibar eskuinetik, Leitzaran ibaira mendi magaletik 
amildurik.
Bide berde osoan, bost kilometro Otitatik Inturia presara, ibarreko landaredia da 
nagusi: haltzak, lizarrak eta sahatsak.
Pasiera atsegina da ibar eskuinetik, eta uneoro izango dugu lagun uraren soinua, 
bereziki, presetara hurbildua hala.
Zabaltze lanetan dagoen Inturia presatik bertatik egin dezakegu itzulbidea.
Edozein urtarotan egin daiteke bisitaldia.

Non dagoen eta nola heldu.

